
| MISLjENJE REVIZORA

Uvod

IzvrSili smo reviziju finansijskih izvjeStaja i uskladenosti poslovanja sa odgovaraju¢im
zakonima i propisima za godinu koja se zavrSava 31. decembra 2011. godine u
Generalnog sekretarijata, kabineta i sluzbi Vije€éa ministara Bosne i Hercegovine
(u daljem tekstu: Generalni sekretarijat).

Odgovornost rukovodstva

Rukovodstvo Generalnog sekretarijata je odgovorno za pripremu i fer prezentaciju
finansijskih izvjeStaja u skladu sa prihvacenim okvirom finansijskog izvjeStavanja, tj.
Zakonom o finansiranju institucija BiH, Pravilnikom o finansijskom izvjeStavanju
institucija BiH i Pravilnikom o raéunovodstvu budzeta institucija BiH. Ova odgovornost
ukljuCuje i kreiranje, primjenu i odrzavanje internih kontrola koje su relevantne za
pripremu i prezentaciju finansijskih izvjestaja koji ne sadrze znacajne pogresne iskaze
usljed prevare ili greske.

Pored odgovornosti za pripremu i prezentaciju finansijskih izvjeStaja, rukovodstvo
Generalnog sekretarijata je takoder odgovorno da osigura da su finansijske transakcije
i informacije koje su prikazane u finansijskim izvjestajima uskladene sa odgovaraju¢im
zakonima.

Odgovornost revizora

Nasa je odgovornost da izrazimo miSljenje o finansijskim izvjeStajima na osnovu
revizije. Reviziju smo izvrSili u skladu sa Zakonom o reviziji institucija Bosne i
Hercegovine (Sluzbeni glasnik BiH, broj 12/06) i Medunarodnim standardima vrhovnih
revizionih institucija (ISSAI). Ovi standardi zahtijevaju da postupamo u skladu sa
etickim zahtjevima i da reviziju planiramo i izvrSimo na nacin koji omogucava da se, u
razumnoj mjeri, uvjerimo da finansijski izvjestaji ne sadrze znacajne pogreSne iskaze.
Revizija uklju€uje obavljanje postupaka u cilju pribavljanja revizionih dokaza o iznosima
i objavama u finansijskim izvjeStajima. |zbor postupka je zasnovan na prosudivanju
revizora, uklju€ujuéi procjenu rizika zna€ajnog pogresSnog prikazivanja u finansijskim
izvjeStajima usljed prevare ili greSke. Prilikom procjene rizika revizor razmatra interne
kontrole koje su relevantne za pripremu i fer prezentaciju finansijskih izvjestaja u cilju
osmisljavanja revizionih postupaka koji su odgovarajuci u datim okolnostima, ali ne u
svrhu izrazavanja miSljenja o efikasnosti internih kontrola. Revizija takoder ocjenjuje
finansijsko upravljanje, funkciju interne revizije i sistem internih kontrola.

Pored odgovornosti za izrazavanje miSlijenja o finansijskim izvjeStajima, nasa
odgovornost je izrazavanje misljenja o tome da li su finansijske transakcije i informacije
koje su prikazane u finansijskim izvjeStajima, po svim bitnim pitanjima, uskladene sa
odgovaraju¢im zakonima. Ova odgovornost ukljuCuje obavljanje procedura kako bi
dobili revizione dokaze o tome da li se sredstva koriste za odgovaraju¢e namjene koje
su odredene zakonom. Ove procedure ukljuCuju procjenu rizika od znacajnih
neslaganja sa zakonima.

Vjerujemo da su pribavljeni revizioni dokazi dovoljni i odgovarajuéi i da osiguravaju
osnovu za naSe misljenje.

Osnova za misljenje s rezervom:

1. Kao sto je navedeno pod tatkom 6.1. lzvjestaja, troSkovi reprezentacije nisu
potkrijepljeni odgovaraju¢om pratecom dokumentacijom na osnovu koje se
moze potvrditi namjensko tro$enje sredstava;

2. Kao $to je navedeno pod tatkom 8. lzvjestaja, procedure nabavki za pojedine
robe i usluge nisu uskladene sa zakonskim propisima.

Misljenje

Prema nasem misljenju, osim za moguée efekte navedene u Osnovi za misljenje sa
rezervom, finansijski izvjesStaji Generalog sekretarijata prikazuju fer i istinito, po svim
bitnim pitanjima, stanje imovine i obaveza na 31. decembra 2011. godine i rezultate
poslovanja i izvrSenja budzZeta za godinu koja se zavrsila na navedeni datum u skladu
sa prihvacenim okvirom finansijskog izvjeStavanja.

Finansijske transakcije i informacije prikazane u finansijskim izvjestajima bile su u svim
znacajnim aspektima uskladene sa odgovaraju¢im zakonima i propisima, osim za
moguce efekte koji su navedeni u Osnovi za misljenje sa rezervom.

Isticanje predmeta:

Ne izrazavajuci dalju rezervu na dato misljenje, skreéemo paznju na tacku 6.1.
izvjeStaja koja se odnosi na:
¢ nadcin ispostavljanja naloga za sluzbena putovanja za cijeli mjesec te isplate
dnevnice vozacima imenovanih lica za dane vikenda;
e broj korisnika prava za isplatu troSkova mobilnih telefona i visinu utvrdenih
ogranicenja;
e nacin koriStenja sluzbenih vozila;
¢ nadcin isplate naknade ¢lanu Komisije za place.

Sarajevo, 28.06.2012. godine

GENERALNI REVIZOR

Milenko Sego
ZAMJIENIK ZAMJENICA
GENERALNOG REVIZORA GENERALNOG REVIZORA
DzZevad Nekic Bozana Trnini¢

I NALAZI | PREPORUKE

1. Uvod

Vije¢e ministara Bosne i Hercegovine (u daljem tekstu: VijeCe ministara) je organ
izvrSne vlasti Bosne i Hercegovine koiji vrsi svoja prava i duznosti kao vladine funkcije,
u skladu sa Ustavom BiH, zakonima i drugim propisima Bosnhe i Hercegovine. Vije¢e
ministara osniva stalne ili privremene urede, direkcije, sluzbe, odbore i druga tijela radi
obezbjedenja potpunog, djelotvornog, kvalitetnog i uskladenog obavljanja poslova.

Kabinet predsjedavajuceg Vije¢a ministara osnovan je kao stalno stru¢no tijelo €ije su
nadleznosti rada, nadin rukovodenja i druga pitanja od znacaja za rad uredene
Odlukom Vijeéa ministara®. Kabinetom rukovodi savjetnik-Sef Kabineta kojeg imenuije i
razrieSava predsjedavajuéi Vijeéa ministara.

U svrhu pruzanja pomoéi predsjedavajuéem Vijeéa ministara oshovana je
Obavjestajno-bezbjedonosno-savjetodavna sluzba koja je organizaciono pri Kabinetu
predsjedavajuc¢eg. Odlukom Vije¢a ministara od 29.04.2004. godine odredeno je da
sluzbom rukovodi sekretar koji se imenuje u skladu sa Zakonom o drzavnoj sluzbi u
institucijama BiH. Od oktobra 2010. godine, kada je razrijeSen sekretar ove sluzbe, nije
vr§eno ponovno imenovanje.

Generalni sekretarijat je stalno tijelo Vije¢a ministara koje obavlja poslove pripreme
sjednica i zapisnika, vodenje zapisnika sa sjednica i provodenje odluka Vijeca
ministara i radnih tijela VijeCa ministara, vodenje evidencija, informisanje javnosti,
protokol, administrativne, opc¢e i tehnicke poslove, materijalno-finansijske poslove,
objavljivanje odluka Vije¢a ministara u sluzbenim glasilima i druge poslove koje mu
odlukom dodijeli Vije¢e ministara. Rad Generalnog sekretarijata se, prema Odluci o
Generalnom sekretarijatu’ obavlja putem organizacionih jedinica: Administrativne
sluzbe, Sluzbe za materijalno-finansijske i opée poslove, Sluzbe za informisanje i
Sluzbe za protokolarne poslove.

Radom Generalnog sekretarijata rukovodi generalni sekretar koji u skladu sa Zakonom
o drzavnoj sluzbi u institucijama BiH ima status sekretara sa posebnim zadatkom i za
svoj rad je odgovoran predsjedavaju¢em Vijec¢a ministara

Zadnje imenovanje generalnog sekretara izvr§eno je u januaru 2011. godine.

2. Postupanje po ranijim preporukama

Ured za reviziju institucija BiH (u daljem tekstu: Ured) izvrSio je finansijsku reviziju
Generalnog sekretarijata za 2010. godinu o ¢emu je sacinjen lzvjestaj o reviziji u kome
je izrazeno pozitivno misljenje sa isticanjem predmeta na isplatu dnevnica, korisStenje
sluzbenih vozila i ugovore o djelu.

Generalni sekretarijat je dostavio odgovor Uredu saglasno Clanu 16. stav 3. Zakona o
reviziji o preduzetim aktivnostima na realizaciji datih preporuka u lzvjestaju o reviziji za
2010. godinu.

! Odluka broj 210/03 od 06.11.2003. godine (Sluzbeni glasnik BiH broj 41/03)
2 Odluka broj 214/03 od 18.11.2003. godine ( Sluzbeni glasnik BiH broj 41/03)

Osvrtom na preporuke revizije date u lzvjestaju o reviziji za 2010. godinu te uvidom u
preduzete aktivnosti, utvrdili smo sljedece:

Realizovane preporuke:
e |zvrSena je jednokratna isplata stimulacije te nismo utvrdili sluCajeve isplate
stimulacije u kontinuitetu tokom godine;

Preporuke ¢€ija je realizacija u toku:
e Mada su u fazi pripreme budzeta za 2011. godinu odvojeno planirana
sredstava za rad Kabineta predsjedavajuéeg i Generalnog sekretarijata, zbog
nacina finansiranja u 2011. godini nije bilo osigurano takvo prac¢enje realizacije;

Nerealizovane preporuke:

o Preporuka o potrebi preispitivanja opravdanosti i obima isplata dnevnica nije
realizovana pa smo i u 2011. godini utvrdili da su na osnovu ispostavljenih
putnih naloga isplacene dnevnice vozac¢ima imenovanih lica za dane vikenda;

o Koristenje sluzbenih vozila vrSeno je uglavnom na isti nac¢in kao i prethodne
godine te nisu preduzete konkretne aktivnosti na preispitivanju opravdanosti
nacina koristenja vozila;

e Preporuka o utvrdivanju nacina i obima koriStenja Stampe nije realizovana
tokom godine. U zavr$noj reviziji smo obavijeSteni da je u 2012. godini
izmijenjen nacin i obim koriStenja Stampe pa ¢emo u postupcima revizije za
2012. godinu modi ocijeniti stepen realizacije preporuka,

e Internim aktom nisu preciznije definisani sustina i namjena sredstava
reprezentacije i prate¢a dokumentacija kojom se potvrduje namjensko
koristenje sredstava;

e | dalje je prisutno angazovanje odredenog broja izvrSilaca putem ugovora o
djelu tokom cijele godine;

e Na realizaciji preporuke o jednoobraznom nacinu rjeSavanja isplate naknada
za Clanove komisija koje formira Vijeée ministara, osim pocetne inicijative
upucene Ministarstvu finansija i trezora BiH, nisu preduzete dalje aktivnosti te
je za isto neophodan veci angazman kako Vije¢a ministara BiH tako i drugih
nadleznih institucija.

3. Sistem internih kontrola?

U skladu sa uspostavljenom organizacijom i nadleznostima koje se odnose na
rukovodenje i obavljanje poslova, sistem internih kontrola uspostavija se i provodi
donoSenjem pravila posebno za Kabinet predsjedavaju¢eg te posebno za Generalni
sekretarijat. Ovako uspostavljen sistem internih kontrola nije u potpunosti efikasan u
podrucju donoSenja pravila, a narocCito u dijelu pra¢enja odredenih poslovnih procesa
koji utiCu na realizaciju ukupnog budzeta.

Tokom revizije smo utvrdili odredeni broj nedostataka koji se odnose na
dokumentovanje opravdanosti i namjenskog troSenja za odredene kategorije troSkova
(putni tro8kovi, koristenje sluzbenih vozila, reprezentacija) te u uspostavljenom sistemu
javnih nabavki.

% Sistem internih kontrola je jedinstven proces kojeg uvodi rukovodstvo i zaposleni institucije, a osmisljen

je za pruzanje razumnog uvjerenja da se u izvrSavanju misije institucije postizu sljedec¢i opéi ciljevi:
efikasne poslovne operacije, pouzdano finansijsko izvjeStavanje, uskladenost poslovanja sa zakonima i
propisima i zastita imovine.

4. Budzet
e Planiranje i izvrSenje budzeta

Generalni sekretarijat je za 2011. godinu uputio zahtjev za dodjelu sredstava iz
budzeta Ministarstvu finansija i trezora BiH kojim je budzet projektovan u visini od
3.845.200 KM. Zbog neusaglasenih stavova u vezi sa donoSenjem budzeta tokom
cijele 2011. godine, ovi zahtjevi nisu razmatrani i nisu proSli proceduru redovnog
usvajanja.

Finansiranje Generalnog sekretarijata u 2011. godini realizovano je u skladu sa
odlukama o priviemenom finansiranju institucija BiH po kvartalima (Cetiri odluke), te
Odlukom o operativhim mjerama za provodenje Odluke o priviemenom finansiranju
institucija BiH za period januar-mart 2011. godine. Ove odluke su predvidale kvartalno
raspolaganje u visini 4 budZeta od iznosa planiranog budzZeta za 2010. godinu i to
isklju€ivo za tekuce izdatke bez kapitalnih izdataka.

Generalni sekretarijat je prema uputama Ministarstva finansija i trezora BiH prilikom
dostavljanja dinami¢kih planova umanjio budZet po odlukama o priviemenom
finansiranju zbog usteda u budzetu, tako da je tokom godine raspolagao sa sredstvima
u iznosu od 3.126.050 KM.

Zakon o budZetu institucija BiH i medunarodnih obaveza BiH za 2011. godinu* usvojen
je tek po isteku fiskalne godine, odnosno u 2012. godini. U skladu sa ovim zakonom
Generalnom sekretarijatu su odobrena sredstva iz budzeta u visini izvrSenja budzeta
za 2011. godinu, odnosno u visini od 2.667.492 KM.

Ukupno izvrSenje budzeta Generalnog sekretarijata za 2011. godinu iznosi 2.667.487
KM, 8to u odnosu na izvrSenje budzeta za 2010. godinu predstavlja smanjenje za
282.075 KM. Povecanje u odnosu na prethodnu godinu utvrdena su na izdacima
telefonskih i postanskih usluga i troSkovima odrzavanja, dok su na ostalim troSkovima
utvrdena smanjenja.

Struktura odobrenog i izvrSenog budzeta Generalnog sekretarijata po vrsti

rashoda prikazana je u prilogu lzvjestaja u Tabeli | — Pregled rashoda budzeta za
2011. godinu.

e Planirani i realizovani programski zadaci
Planom rada opisno su planirane aktivnosti iz nadleznosti rada Generalnog sekretarijata.

U izvjestaju o radu su iskazane aktivnosti Generalnog sekretarijata koje se odnose na:

* Sluzbeni glasnik BiH, broj 12/12 od 14.02.2012. godine

e Pripremanje i objedinjavanje programa rada i izvjeStaja o radu Vije¢a ministara,
praéenje provodenja programa rada i sacCinjavanje tromjesecnih izvjeStaja o
realizaciji;

e Pripremu i pracenje rada sjednica Vije¢a ministara, vodenje zabiljeSki o
donesenim odlukama i zakljuécima, izrada zapisnika sa sjednica, informisanje
institucija o zaklju¢cima donesenim na sjednicama;

e Obavljanje materijalno-finansijskih i opc¢ih poslova za potrebe Generalnog
sekretarijata i Kabineta predsjedavajuceg;

¢ Informisanje javnosti o politici i aktivnostima Vije¢a ministara i njegovih tijela kroz
saopcenja za javnost, konferencije za Stampu, izjave, intervjue i sli¢no;

e Organizovanje protokolarnih, diplomatskih i drugih sastanaka.

Realizacija navedenih  aktivnosti je prezentirana broj¢anim pokazateljima pa je
navedeno da je u 2011. godini pripremljena 31 sjednica Vije¢a ministara na kojima je
razmotreno 919 taCaka dnevnog reda. Takoder je navedeno da je u parlamentarnu
proceduru upuéeno 22 prijedloga zakona, da je zaprimljena 187 poslani¢kih i delegatskih
pitanja na koje je, uz pitanja dostavljena direktno institucijama, dostavljeno 83 odgovora.

5. Finansijski izvjestaji

Generalni sekretarijat je u skladu sa Pravilnikom o finansijskom izvjeStavanju institucija
BiH (Sluzbeni glasnik BiH, broj 33/07) sacinio godisnji finansijski izvjestaj za 2011.
godinu koji sadrzi bilans stanja, pregled rashoda budZeta po ekonomskim
kategorijama, posebne podatke o platama i broju zaposlenih, pregled dinamike
zapoSljavanja, pregled stalnih sredstava u obliku stvari i prava i pregled kapitalnih
ulaganja po vrstama, projektima i opremi. Takoder, sastavni dio godiSnjeg finansijskog
izvjeStaja predstavija analiza izvrSenja budZeta koja je sastavljena u tekstualnom
obliku.

Godisnji finansijski izvjeStaj za 2011. godinu dostavijen je Ministarstvu finansija i
trezora BiH 02.03.2012. godine.

6. Pregled rashoda budzeta

6.1. Tekuéi izdaci

e Bruto pla¢e i naknade

Ukupno ostvarene bruto place i naknade iznose 1.553.552 KM, od ¢ega se na neto
place i naknade odnosi 987.279 KM, a na poreze i doprinose 566.273 KM.

ProsjeCan broj zaposlenih tokom godine iznosio je 53 dok je na dan 31.12.2011.
godine stvarni broj zaposlenih iznosio 57. ProsjeCan broj zaposlenih tokom godine je
maniji , dok je stvarni broj zaposlenih na dan 31.12. 2011. godine veci u odnosu na
prethodnu godinu. Ukupan broj novozaposlenih je Sest, od ¢ega su dva savjetnika u
Kabinetu predsjedavajuceg i Cetiri zaposlena u Generalnom sekretarijatu koji su
primljeni putem javnog konkursa.

Stimulacije: Ukupan iznos isplaéenih stimulacija iznosi 3.300 KM za ukupno 9
zaposlenih. Isplata stimulacije izvrSena je u decembru a kao povod isplate navedeni su
rad u komisijama za popis imovine, popis bezvrijednog registraturnog materijala i

8



=
{ URED ZA REVIZIJU INSTITUCIJA BIH

javne nabavke. Iznosi isplaéenih stimulacija se kre¢u u rasponu od najnizeg iznosa
200 KM do najviSeg iznosa od 400 KM.

¢ Naknade troskova zaposlenih

Naknade troSkova zaposlenih iznose 243.691 KM. Najznac&ajnije naknade odnose se
na prijevoz (42.921 KM), naknade troSkova smjeStaja (19.631 KM), naknade za
odvojeni zivot (15.371 KM), topli obrok (94.363 KM), regres za godisnji odmor (32.946
KM), naknade za rad u komisijama (3.850 KM).

Pravo na naknadu za troSkove smjestaja tokom godine je ostvarivao predsjedavajuci
Vije¢a ministara, savjetnik predsjedavajuceg i Generalni sekretar. Od decembra 2011.
godine pravo na naknadu za smjedtaj ostvarila su joS dva savjetnika
predsjedavajuceg Vije¢a ministara koji su primljeni u radni odnos na odredeno vrijeme.
Mjese€ni iznos troSkova smijesStaja utvrden je u ugovorima zakljuéenim sa
zakupodavcem te je za predsjedavaju¢eg Vije¢a ministara utvrden u iznosu od 700
KM, za savjetnike predsjedavajuéeg po 500 KM i za generalnog sekretara 155 KM
uvecan za rezijske troskove.

Pravo na naknadu za odvojeni Zivot ostvarivao je isti broj lica (3 a zatim 5), ista je
utvrdena u iznosu od 400 KM mjesecno i odbija se za vrijeme provedeno na
godisnjem odmoru.

e Putni troSkovi

Putni troSkovi realizovani su u iznosu od 109.979 KM, a najznacajniji se odnose na
troSkove dnevnica u zemlji ( 20.797 KM), troSkove prijevoza u inostranstvu javnim
sredstvima ( 33.367 KM), troSkove smjestaja za putovanja u inostranstvu (32.441 KM)
i troSkove dnevnica u inostranstvu (14.530 KM).

Preporuka o potrebi preispitivanja opravdanosti i obima isplata dnevnica nije
realizovana pa smo i u 2011. godini utvrdili da su na osnovu ispostavljenih putnih
naloga isplacene dnevnice vozaCima imenovanih lica za dane vikenda kada
predsjedavajuci i generalni sekretar Vije¢a ministara odlaze u posjetu porodici, bez
obzira Sto je mjesto putovanja istovremeno mjesto prebivaliSta vozaca. Osim toga, i
dalje je prisutno izdavanje putnog naloga za duZi period, a ne za konkretno putovanje,
pa se na osnovu tako izdatih naloga moze konstatovati da putovanje u kontinuitetu
traje i po Citav mjesec. Od ukupnog iznosa dnevnica u zemlji 20.797 KM obracCunatih u
2011. godini vozaCu predsjedavajuceg VijeCa ministara isplaceno je 12.775 KM, a
vozaCu generalnog sekretara 5.000 KM. U istom periodu imenovanim licima nisu
evidentirana sluzbena putovanja koja se mogu povezati sa nalozima za sluzbena
putovanja vozaca.

Na putnim nalozima se i dalje ne upisuje svrha putovanja mada je data preporuka o
preduzimanju aktivnosti na dosljednoj primjeni internog akta kojim je definisana
obaveza upisivanja povoda za putovanje.

TroSkovi smjestaja za sluzbena putovanja u inostranstvu iznosili su 32.441 KM, a
troSkovi dnevnica u inostranstvu iznosili su 14.530 KM. U testiranom uzorku je
utvrdeno da se za edukacije i studijska putovanja ne prilazu pozivi pa se ne moze
utvrditi ko snosi troSkove putovanja i da li je trebalo isplatiti cijele dnevnice ili samo dio.

U skladu sa ranije datim preporukama misljenja smo da je potrebno preispitati
oshovanost i obim isplata dnevnica voza¢ima imenovanih lica. Uz putne naloge
je potrebno osigurati prilaganje kompletne dokumentacije iz koje bi se ta¢no
vidjelo ko snosi troskove puta te kada put pocinje i zavrSava kako bi se izvrsio
ispravan obracun troskova konkretnog puta.

e Izdaci telefonskih i postanskih usluga

Izdaci telefonskih i postanskih usluga realizovani su u iznosu od 91.986 KM a
najznacajniji se odnose na izdatke za fiksne telefone (25.109 KM), mobilne telefone
(35.757 KM) i izdatke za internet (30.042 KM)

Mobilni telefoni: Preporuke o preispitivanju opravdanosti upotrebe mobilnih telefona
po obimu i naCinu koriStenja sredstava za ove namjene nisu realizovane pa smo
utvrdili da pravo na koristenje mobilnih telefona tokom jednog dijela godine imalo 36
zaposlenih. Do kraja godine je broj zaposlenih koji ostvaruju pravo na troSkove
mobilnih telefona poveéan na 40. Na osnovu internih odluka, pravo na koristenje
mobilnih telefona u Kabinetu predsjedavaju¢eg imaju: predsjedavajuci Vijeéa
ministara do 1.000 KM, Sef kabineta do 300 KM, savjetnici po 100 KM, voza¢ 100 KM
(i 40 KM za telefon u autu), referent za administrativno-tehni¢ke poslove do 100 KM i
vozac-kurir 70 KM.

U Generalnom sekretarijatu pravo na troSkove ostvaruju generalni sekretar do
300 KM, pomocnici generalnog sekretara (tri do 100 KM i jedan do 250 KM), vozac
do 90 KM, 13 zaposlenih po 70 KM te 12 zaposlenih po 60 KM.

Mada su izdaci za mobilne telefone realizovani u nizem iznosu u odnosu nha
prethodnu godinu, smatramo da je potrebno preispitati opravdanost
odobravanja upotrebe mobilnih telefona za pomenuti broj zaposlenih kao i
visinu utvrdenih ogranicenja.

Takoder smo utvrdili da dokumentacija na osnovu koje se vrSe isplate troSkova
mobilnih telefona nije potpuna i da nije osigurana potpuna kontrola prilikom isplate
troSkova:

- Na osnovu odluke Generalnog sekretara za 6 zaposlenih odobreno je koriStenje
ultra dopuna isplatom iz blagajne dozvoljenog iznosa od 60 KM na oshovu
dostavljenih potvrda o kupljenim dopunama. Ovakvim nacinom isplate ne moze se
osigurati kontrola namjenskog troSenja sredstava;

- Odredeni broj racuna za mobilni telefon Ciji su korisnici fizi€ka lica unosi se u ISFU
sistem u punom iznosu te se naknadno vrSi odbijanje prekoraCenja. Ovakav nacin
unosa nije prihvatljiv jer racuni ne glase na instituciju pa je potrebno osigurati isplatu
u skladu sa utvrdenim ograni¢enjima;

- U odredenim slu€ajevima nisu dostavljeni potpuni racuni sa specifikacijom usluga
vec su prilozeni odsjecci raCuna/uplatnice;

- Po radunima za troSkove telefona u Kabinetu predsjedavajuceg Vije¢a ministara
nije vrSeno odbijanje za troSkove koji nemaju karakter komunikacije u poslovne
svrhe (dopune po pre-paid racunima).

Prilikom isplate raéuna potrebno je osigurati kompletnu dokumentaciju i
osigurati mehanizme kontrole koji ée osigurati koriStenje za propisane namjene.

Troskovi interneta: Izdaci su povecani u odnosu na prethodnu godinu jer je Generalni
sekretarijat sklopio ugovor o isporuci stalne internet veze zagarantovane brzine koja
se koristi za potrebe projekta e-vlade. Cijena usluge na mjese¢nom nivou s uklju¢enim
PDV-om iznosi 3.000 KM.

e |zdaci za usluge prijevoza i goriva i teku¢eg odrzavanja sluzbenih vozila

Na izdatke za upotrebu vozila odnose se izdaci za gorivo (61.293 KM), usluge
registracije vozila (1.404 KM), usluge pranja i parkinga (4.919 KM), izdaci za tekuée
odrzavanje vozila (58.545 KM), usluge osiguranja vozila (5.997 KM). Osim pomenutih
troSkova, u ovom periodu su ostvareni troskovi unajmljivanja vozila u iznosu od 5.043
KM.

Internim pravilnikom je odredeno da predsjedavajuéi i generalni sekretar Vijeca

ministara imaju vozila na stalnom koridtenju. Generalni sekretarijat posjeduje 10 vozila

te smo, na osnovu putnih naloga, utvrdili da su 3 na stalnom koriStenju kod

predsjedavajuceg i generalnog sekretara Vijeca ministara, a da se i druga vozila

koriste za svakodnevni dolazak na posao i odlazak sa posla. Za takav nacin koridtenja

vozila nisu nam prezentirana odobrenja predsjedavajuceg ili generalnog sekretara, $to

nije u skladu sa vazec¢im Pravilnikom o upotrebi sluzbenih vozila.

Osim toga, utvrdene su i sliedece nepravilnosti:

- pojedini putni nalozi nisu u potpunosti ispunjeni (ne upisuju se relacije) pa se ne
moze ustanoviti da li su vozila koristena za potrebe posla,

- automobili se koriste u mjestu prebivalista korisnika vozila,

- Cesto se navode neprimjereno veliki iznosi loko vozZnje i preko 100 km u jednom
danu,

- vozila se koriste za vrijeme vikenda i godiSnjeg odmora a vrdeno je i sipanje goriva
u mjestima za koje nije otvoren putni nalog (u inostranstvu).

Na osnovu svega navedenog ne moze se potvrditi da se sluzbena vozila koriste
isklju€ivo za sluzbene svrhe i za odgovaraju¢e namjene.

TroSkovi goriva su u nekoliko slu€ajeva pravdani kroz blagajnu i odnose se na gorivo
za zamijenska vozila koja su koriStena za vrijeme popravke vozila Generalnog
sekretarijata. Za ovakve slu€ajeve ne postoje evidencije niti putni nalozi za vozila pa se
ne moze utvrditi na kojim su relacijama koriStena i da li se prilozeni racuni goriva
odnose na ta vozila.

Testiranjem pojedina¢nih rauna za opravke vozila utvrdeno je da se usluge ne
fakturiSu na isti nac¢in na koji su ugovorene. Naime, u ugovoru i ponudi dobavljaca
iskazane su cijene norma sata odnosno cijena konkretne pojedinaéne popravke, dok
se u fakturama iskazuje ukupna cijena cjelokupne opravke vozila koja je tom prilikom
izvrSena. Ovakvim nacinom fakturisanja nije moguce izvrSiti kontrolu odnosno
uporedivanje fakturisanih sa ugovorenim cijenama.

U evidenciji o odrzavanju vozila se kao i prethodne godine upisuje samo vrijednost
izvr8enih opravki po svakom vozilu bez ikakvih informacija o vrsti radova i rezervnih
dijelova koji su ugradeni pa se ne moze procijeniti opravdanost pojedinih opravki koje
jo$ uvijek dostizu visok iznos. Tako je na osnhovu mjeseCne evidencije troSkova
odrZzavanja vozila koji se vodi u Sluzbi za materijalno-finansijske i op¢e poslove,
utvrdeno da je samo za jedno vozilo u toku 2011. godine plaéeno 27.178 KM na ime
odrzavanja od ukupno 58.545 KM. Generalni sekretarijat bi trebao preispitati
opravdanost ovako visokih troskova opravki vozila te preduzeti adekvatne mjere na
smanjenju istih.

Ponovo preporucujemo da se preispita opravdanost korisStenja vozila na nacin
koji nije definisan internim pravilnikom te da se na osnovu sveobuhvatne i
detaljne evidencije osigura kontrola opravdanosti opravke vozila.

Na ime koriStenja zamjenskog vozila utro$en je iznos od 5.042 KM. Ponudom je
predvidena mogucnost koridtenja zamjenskog vozila iste klase koje je do tri dana
besplatno, a cijena daljeg koriStenja, ukoliko popravka traje duZe od tri dana, nije
odredena. Na osnovu ispostavljenih faktura utvrdili smo da su fakturisani iznosi od 129
KM, 164 KM, 211 KM i 234 KM po danu za koristenje vozila, u zavisnosti kada je
koriSteno zamjensko vozilo.

Smatramo da je potrebno preispitati opravdanost ovakvog nacina ugovaranja i
iznajmljivanja automobila, s obzirom na cijenu koriStenja zamjenskog vozila kao i
Cinjenicu da Generalni sekretarijat posjeduje jos 9 drugih vozila.

e Ugovorene usluge

Izdaci za ugovorene usluge ostvareni su u iznosu od 447.599 KM. Najznacajniji
troSkovi odnose se na usluge javnog informisanja i odnosa sa javnoS¢u (34.449 KM),
usluge reprezentacije (69.459 KM), ugovore o djelu (162.478 KM) i komisije drugih
institucija (109.846 KM).

Usluge javnog informisanja i odnosa sa javnosc¢u: lzdaci se odnose na nabavku
Stampe na osnovu ugovora zaklju¢enog u decembru 2010. godine sa izabranim
dobavljatem te za nabavku iste vrste Stampe i od drugih dobavlja¢a s kojima nije
zaklju€en ugovor. Pitanje obima i nacina koristenja Stampe nije rijeSeno internim aktom
te smo u prethodnoj reviziji sugerirali da se, u skladu sa ranije datim preporukama,
preispita broj i visina ukupno realizovanih troSkova za nabavku Stampe. Tokom zavrSne
revizije usmeno smo obavijeSteni da je u 2012. godini izmijenjen nacin i obim koristenja
Stampe te ¢e se postupcima revizije za 2012. godinu utvrditi postignuti efekti.

Troskovi reprezentacije: lzdaci za ove namjene regulisani su odlukama o troSkovima
reprezentacije posebno za Kabinet predsjedavajuéeg, a posebno za Generalni
sekretarijat Vije¢a ministara za koje smo i prethodne godine konstatovali da nisu do
kraja jasno i precizno definisali pojam i namjenu reprezentacije. Naime, prema tim
odlukama regulisano je da su za reprezentaciju u sjediStu Vije¢a ministara odobrena
sredstva za Kabinet predsjedavajuéeg Sefu kabineta predsjedavajuéeg u iznosu od
1.000 KM, savjetnicima predsjedavajuceg i savjetnicima predsjedavajuceg po ugovoru
o djelu u iznosu od po 200 KM. Iz odluke se ne moze zakljuciti da li se radi o
mjese¢nim ograni¢enjima jer isto nije navedeno, te se ne navodi da predsjedavajuci
ima pravo na internu reprezentaciju (navodi se samo Sef kabineta). Pravo na troSkove
reprezentacije van sjedista Vije¢a ministara ima predsjedavajuci Vije¢a ministara i Sef
kabineta po odobrenju predsjedavajuéeg.

Internom odlukom utvrdeno je da pravo na reprezentaciju u Generalnom sekretarijatu
ostvaruju generalni sekretar (800 KM), pomocnici generalnog sekretara (po 150 KM) i
pomocnik generalnog sekretara koji rukovodi sluzbom za protokolarne poslove (250
KM).

Mjese€ne evidencije o utroSku reprezentacije u sjedistu Vijeca ministara (interna
reprezentacija) se sacinjavaju i na osnovu istih prate ograni¢enja tih troSkova, dok se
ne vode evidencije o eksternoj reprezentaciji.

Prilikom koriStenja reprezentacije u sjediStu Vije¢a ministara uglavhom se ne
sacCinjavaju obrazlozenja za nastanak troSkova, a uoCeno je i da su u racunima
sadrzani hrana i pi¢e za koje se ne moze potvrditi opravdanost za takvu vrstu troska jer
ne postoji pisano obrazloZenje o povodu za nastanak tih troSkova. Na osnovu
evidencije o internoj reprezentaciji utvrdili smo da se prati utroSak u odnosu na
odobrene iznose i vrSi odbijanje prekoracenja koja uglavhom vaze za limite koji su
utvrdeni u iznosu od 150 KM, dok se kod iznosa dozvoljenog prekoracenja utvrdenih,
po naSem misljenu, u prili€éno visokom iznosu, ne vrdi kontrola opravdanosti nastalih
troSkova niti odbijanje eventualno nenamjenski potroSenih sredstava za ove namjene.

Na raCunima koji se tretiraju kao eksterna reprezentacija upisuju se obrazlozenja
uglavnom vrlo kratkog sadrzaja bez navodenja broja osoba koje su prisustvovale
dogadaju po osnovu kojeg je nastao troSak reprezentacije. Racuni nisu potkrijepljeni
pozivima za posjete delegacije ili organizovanje sastanka sa delegacijom koja je
navedena u obrazloZenju nastanka troSka. UoCili smo i da se znatan broj racuna
odnosi na koristenje reprezentacije van mjesta sjedista institucije u periodu kada nisu
evidentirana sluzbena putovanja. U manjem broju slu¢ajeva kao troSak su evidentirani
racuni sa predstavnicima lokalne zajednice iz kojih se ne moze utvrditi da su u svrhu
obavljanja poslova koji su u nadleznosti institucije, da su kao troSkovi reprezentacije
prikazani sastanci u neradne dane ili u vrijeme koje nije prikladno za odrzavanje
sastanaka te da su prikazani raCuni sa istim delegacijama koji su realizovani u razmaku
od nekoliko sati u razli¢itim gradovima.

Preporuc¢ujemo da se, do donosenja podzakonskog akta, internim aktom odredi
namjena sredstava i prateéa dokumentacija na osnovu koje se nedvosmisleno
moze potvrditi namjensko koriStenje sredstava.

Ugovori o djelu: Putem ugovora o djelu u Kabinetu i Generalnom sekretarijatu je bilo
angazovano ukupno 13 lica za obavljanje razli¢itih poslova povremenog ili stalnog
karaktera, Sto predstavlja smanjenje u odnosu na prethodnu godinu. Kao i ranijih
godina, tokom cijele godine angazZovana su tri izvrSioca za obavljanje poslova
savjetnika predsjedavajuéeg Vije¢a ministara te jedan izvrSilac na vozacko-kurirskim
poslovima. Mjese€na naknada za savjetnike iznosila je 2.500 i 3.000 KM, a za vozaca
1.500 KM te je za navedeni broj izvrSilaca isplac¢en iznos od 114.000 KM. lzvjestaji o
obavljenim poslovima sacinjeni su tromjese¢no, sa uglavnom istim sadrzajem i sa
uopcenim i opisno navedenim realizovanim aktivnostima. Tokom zavrSne revizije
upoznati smo da su savjetnici predsjedavajuceg u novom sazivu VijeCa ministara
angazovani prema postoje¢em pravilniku o sistematizaciji radnih mjesta na odredeno
vrijeme.

Angazman ostalih izvrSilaca putem ugovora o djelu uglavhom se odnosio na
angazovanje tokom odredenog perioda za obavljanje poslova sistematizovanih radnih
mjesta (npr. implementiranja dijela sistema projekta e-vlade) te povremeni angazman
za poslove prevodenja i druge poslove nesistematizovanih radnih mjesta.

Komisije drugih institucija: lzdaci za ¢lanove komisija su realizovani u iznosu od
109.846 KM a odnose se naknade Clanovima Komisije za drzavnu imovinu iz drugih
institucija (40.810 KM), naknade &lanovima Zalbenog vijeéa (55.500 KM) te naknada
za jednog Clana Komisije za place (13.536 KM).

Komisija za drzavnu imovinu: U radu Komisije za drzavnu imovinu ucéestvovalo je
ukupno 16 &lanova kojima je odlukom® utvrden iznos naknade po obradenom i
rijeSenom predmetu: predsjedniku 50 KM, sekretaru 45 KM, &lanovima pojedinacno
40 KM, administrativnom licu 30 KM i tehni¢kom licu 15 KM. Naknade su ispla¢ene na
osnovu pojedinaénih izvjestaja o rijeSenim predmetima, kojih je u 2011. bilo 77.

Zalbeno vijeée: Odlukom o formiranju Zalbenog vije¢a pri Vijeéu ministara® utvrdeno je
da Zalbeno vijeée broji 3 &lana, a da naknade &lanovima iznose po 50 KM po rijeSenom
predmetu. Ukupnim iznosom naknada obuhvacene su naknade iz decembra 2010.
godine, ali nije obraCunata i isplaéena naknada za decembar 2011. godine, jer su do
tada pojedina¢no obraCunate naknade presle iznos koji je predviden ¢lanom 5. Odluke
o kriterijima za utvrdivanje nov€ane naknade za rad u upravnim odborima, nadzornim i
drugim odborima i drugim radnim tijelima iz nadleznosti institucija BiH" (24 prosjeéne
neto plac¢e u BiH u prethodnoj godini).

Komisija za plaée: Odlukom o imenovanju ¢lanova komisije za place i naknade u
institucijama BiH izvr§eno je imenovanje nezavisnog struénjaka izvan institucija BiH
kao jednog od ¢lanova komisije. Istom odlukom utvrdeno je da se naknada za ovog
¢lana isplac¢uje na teret Sekretarijata u iznosu od jedne i po prosje¢ne neto plac¢e u BiH
iz 2008. godine (8to mjesec¢no iznosi 1.128 KM). Odlukom o izmjenama Odluke o
formiranju komisije za plaé¢e i naknade u institucijama BiH® koja je stupila na snagu
"danom donosSenja" izmijenjeni su ¢lanovi Odluke koji se odnose na zadatke Komisije
(¢lan 3.) i trajanje mandata (¢lan 4.) te je odredeno da je Komisija duzna izvrsiti
utvrdene zadatke do 31.12.2012. godine, sa moguénoséu produzenja do 31.12.2013.
godine. Generalni sekretarijat je prvobitno izvrSio obradun naknade za ovog stru€njaka
za period od donoSenja Odluke o izmjenama Odluke o formiranju komisije za place i
naknade u institucijama BiH (od 26. oktobra do kraja godine) u iznosu od 2.471 KM. Po
saznanju da je predsjedniku komisije, po rieSenju Odbora drZzavne sluzbe za Zalbe,
izvréen obradun naknade za cijelu godinu®, naknadno je obradunata razlika od 11.065
KM. Medutim, Odlukom o izmjenama Odluke o imenovanju ¢lanova Komisije za plaée i
naknade u institucijama BiH™ (koja je takoder stupila na snagu danom dono$enja)
izmijenjen je ¢lan koji se odnosi na obracun i isplatu naknade na nacin da se ranije
utvrdeni period za isplatu naknade (01.06.2009.-31.12.2009.) mijenja u ,period trajanja
mandata Komisije“. Odlu€ujuéi po zasebnoj zalbi predsjedavajuéeg Komisije, Vijeée
Odbora drzavne sluzbe za Zalbe donosi rjeSenje na osnovu kojeg je Ministarstvo
finansija i trezora isplatilo predsjedavaju¢em - zaposleniku Ministarstva finansija i
trezora BiH - naknadu za cijelu godinu. Generalni sekretarijat je, po analogiji, a bez
prethodne Zalbe nezavisnog stru€njaka na nacin obrauna naknade, izvrSio isplatu
razlike naknade u iznosu od 11.065 KM koja se odnosi na period od 01.01.2011. do
dana donoSenja odluka, tj. do 26.10.2011. godine.

Nepreciznost donijetih odluka i njihova pravna neizvjesnost, stvara nepotrebne
pravne konflikte, sa nepredvidivim posljedicama.

®> Odluka Vije€a ministara broj 209/09 (Sluzbeni glasnik BiH broj 77/09)

® Odluka Vije€a ministara broj 122/07 (Sluzbeni glasnik 73/07)

" Odluka Vije¢a ministara broj 12/09 od 05.02.2009.godine

® Odluka Vije¢a ministara broj 192/11 od 26.10.2011. godine (Sluzbeni glasnik BiH broj 95/11)

o RjeSenja Odbora drzavne sluzbe za Zalbe od 18.01.2012. godine dostavljeno Ministarstvu finansija i
trezora BiH

1% Odluka Vije¢a ministara broj 193/11 od 26.10.2011. godine (Sluzbeni glasnik BiH broj 95/11)

Ovom prilikom ponovo ukazujemo na neprimjeren nacin utvrdivanja naknade za
rad u komisijama, koji nije zasnovan na mijerljivim rezultatima rada, veé
dominantno, po osnovu €lanstva u komisiji ili tijelu koje formira Vijeée ministara.

7. Bilans stanja

Ukupna aktiva Generalnog sekretarijata odnosi se na nov&ana sredstva (9.904 KM),
kratkoroCna potrazivanja (2.162 KM) i stalna sredstva (282.900 KM).

Ukupnu pasivu Cine kratkoroCne tekuCe obaveze (102.226 KM), obaveze prema
zaposlenima (163.309 KM), kratkoro¢na razgrani¢enja (552 KM) i izvori sredstava (
282.900 KM).

e Stalna sredstva

Na oshovu preporuke komisije koja je vrSila popis sredstava izvrSeno je rashodovanje
stalnih sredstava i sithog inventara koji su zbog dotrajalosti i oSteéenja postali
neupotrebljivi. Sredstva su rashodovana i isknjizena iz glavne knjige ali jo$ uvijek nisu
fizi€ki uniStena kao ni sredstva koja su rashodovana 2010. godine. S obzirom da se
sredstva fizicki nalaze u prostorijama Generalnog sekretarijata, evidentiranja
rashodovanja sredstava je trebalo vrsiti putem konta sredstava van upotrebe, a tek po
njihovom fiziCkom unistenju isknijiziti iz poslovnih knjiga.

Preporuc¢ujemo Generalnom sekretarijatu da utvrdi naéin na koji ¢ée se
rashodovana sredstva fizi¢ki ukloniti iz prostorija (angaZzovanjem ovlastenih
firmi za izvrSavanje neskodljivog unistavanja ili na drugi prihvatljiv naéin).

8. Javne nabavke

Tokom revizije prezentiran nam je Plan nabavki u kome su navedeni iznosi iz
budzetskog zatjeva za 2011. godinu sa strukturom kapitalnih izdataka i iznosima za
nabavke iz tekucih izdataka. Pomenuti plan nabavki ne sadrzi nabavke provedene
krajem 2010. godine koje se odnose na e-vladu za koje je u odlukama navedeno da su
sadrzane u planu nabavke za 2011. godinu (internet link i antivirusne licence).

Mada je donesen plan nabavki te se za svaku nabavku donosi pojedinacna odluka o
otpoc€injanju procedure, tokom prethodne revizile smo utvrdili da pripreme za
provodenje nabavki nisu adekvatne i da postoji prostor da se sistem javnih nabavki
unaprijedi. U odlukama se ne navode potrebe i razlozi nabavljanja, zahtjev o
pokretanju nabavke potpisuje rukovodilac SluZzbe za materijalno finansijske i opcée
poslove, a samo ponekad i inicijator nabavke. Za provodenje procedura nabavki
formirana je jedna komisija koja, po naSem miSljenju, ne moze dovoljno dobro
poznavati sve specifiCnosti pojedinih predmeta nabavki na osnovu kojih bi utvrdila
adekvatne i odgovaraju¢e parametre za ocjenu kvalifikacije ponudaa i predmet
ponude koji ¢e se ocjenjivati na osnovu utvrdenih kriterija. U skladu sa zadacima
komisije koji su odredeni podzakonskim aktima i rieSenjem o imenovanju, u nadleznosti
komisije nisu poslovi praéenja odredenih tumacenja nadleznih institucija po pitanjima
koja su nedovoljno jasno definisana zakonom i podzakonskim aktima, $to za posljedicu
moze imati prigovore ili zalbe ponudaCa. Kao posljedica ovako uspostavijenog
sistema, izbor dobavljata za odrzavanje opreme vrSen je samo ha oshovu cijene
norma sata, a u vecini procedura ponude nisu &vrsto uvezane na nacin kojim bi se
izbjegli eventualni prigovori i zalbe ponudaca u procesu nabavki. Osim toga, u zahtjevu
za dostavljanje ponuda navedeni su svi ponudacli kojima se dostavlja zahtjev pa

sugeriSemo da se razmotre svi aspekti takvog naina dostavljanja zahtjeva i utvrdi da
li je isti zaista najtransparentniji.

Nabavka internet linka: Nabavka je izvrSena putem konkurentskog zahtjeva bez
objavljivanja obavjeStenja. Komisija je u zapisniku i preporuci predlozila ponistenje
postupka zbog neispunjavanja uslova iz tenderske dokumentacije u vezi sa pozitivhim
poslovanjem u posljednje tri godine, zbog ¢ega je broj kvalifikovanih ponuda manji od
tri. Preporuka komisije nije prihvacena niti su obrazlozeni razlozi neprihva¢anja ponude
te je donesena odluka o dodjeli ugovora. Ovom odlukom ugovor je dodijeljen
dobavljacu kaoji je imao najnizu cijenu, ali nije pozitivno poslovao u zadnje tri godine, $to
nije u skladu sa zahtijevanim kriterijima prema kojima bi se ponuda trebala smatrati
nekvalifikovanom. Mada je izabrana ponuda sa najnizom cijenom, postupak izbora
dobavljaca nije usaglasen sa zakonskim odredbama, a pored tog, ukazuje i na
nedovoljno kvalitetnu pripremu nabavke u pogledu utvrdivanja adekvatnih selekcionih
kriterija za realizaciju navedenih usluga.

Nabavka usluga odrzavanja vozila: U konkurentskom zahtjevu za izbor ponudaca
navedeno je da je kao mjesto pruzanja usluga mjesto dobavljaa, $to je pogresno
postavljen uslov. Na osnovu utvrdenih kriterija najniZe cijene izabran je dobavlja¢ Ciji
servis je udaljen preko 150 km od sjedista institucije. Takav izbor dobavlja¢a iziskuje
druge troSkove kao §to su gorivo, dnevnice, transport (ukoliko vozilo nije u voznom
stanju) sto je neefikasno i neekonomiéno.

Preporucujemo Generalnom sekretarijatu da analizira navedene nedostatke i
osigura provodenje nabavki u skladu sa zakonskim propisima.

9. Ostalo
e E-vlada

Odredeni broj institucija uklju¢en je kroz projekta e-vlade koriStenjem raspolozivih
resursa (e-mail sistem, Web portal, intranet portal), dok je odredeni broj institucija
smjestenih van sjedidta institucija takoder zainteresovan za koridtenje pomenutih
resursa. Kroz resurse e-vlade svaka institucija, pored gore navedenih usluga
navedenih moze Kkoristiti i uslugu interneta. E-vlada ima zakuplien 25Mb link koji
koriste (dijeleci resurse) sve institucije koje su povezane na resurse e-vlade. Preduslov
je da se implementira link do zgrade Vije¢a ministara Cija cijena prema procjeni, ne bi
trebala da prelazi mjeseCne troSkove zakupa interneta koje institucije vec placaju.
Ovdje bi se mogle napraviti odredene usStede za koriStenje interneta, a uz to bi se
dobila mogucnost besplatnog koristenja i drugih usluga (e-mail sistema, intranet
portala, antivirusnog rjeSenja, monitoringa radnih stanica i drugih servisa koji se budu
razvijali na projektu e-vlada). Za institucije koje nemaju implementiran internet i e-mail
sistem koristenje ovih usluga bi svakako znacilo napredak u poslovanju. Pored
navedenog za taj dio poslova ne bi morali angazovati svog IT eksperta.

U skladu sa navedenim, preporuc¢ujemo da se o0 mogucénosti koriStenja svih
resursa e-vlade, obavijeste institucije BiH.

10. Korespondencija

Generalni sekretarijat je u ostavljenom roku dostavio komentare na Nacrt izvjeStaja o
reviziji za 2011. godinu. Komentari na dio nalaza, uz adekvatna obrazlozZenja, su
prihvaceni te su djelimiéno izmijenjeni nalazi koji se odnose na izdatke telefonskih i
postanskih usluga.

Detaljno objasnjenje dijela komentara koji su prihvac¢eni kao i komentara za koji nisu
dostavljeni novi dokazi i Cinjenice dato je u odgovoru na dostavljene komentare na
Nacrt izvjeStaja o reviziji koji je dostavljen rukovodstvu Generalnog sekretarijata uz
konacan lzvjestaj o reviziji za 2011. godinu.

Voda tima za Rukovodilac Odjela za
finansijsku reviziju finansijsku reviziju
Snjezana Bastinac, visi revizor Miro Gali¢, visi revizor

U reviziji u€estvovali:
Rukovodilac Odjela za
Anisa Jusi¢, revizor metodologiju i kontrolu kvaliteta:
Ivana Vujevic¢, pomocni revizor Dragoljub Kovinc€i¢, visi revizor

SlaviSa Vukovié, IT revizor

Izjava o odgovornostima rukovodstva

Medunarodni standard vrhovnih revizionih institucija (ISSAl 1580) predvida da revizor treba da dobije odgovarajucu
izjavu od rukovodstva institucije kao dokaz da rukovodstvo priznaje svoju odgovornost za objektivho prikazivanje
finansijskih izvjeStaja saglasno mjerodavnom okviru finansijskog izvjeStavanja, te da je odobrilo finansijske izvjestaje.

Rukovodstvo Generalnog sekretarijata Vijeéa ministara BiH (u daljem tekstu:
Generalni sekretarijat) duzno je da osigura da finansijski izvjestaji za 2011. godinu
budu izradeni u skladu sa Zakonom o finansiranju institucija BiH (Sluzbeni glasnik BiH
broj 61/04 i 49/09), Pravilnikom o finansijskom izvjeStavanju institucija BiH (Sluzbeni
glasnik BiH broj 33/07) i Pravilnikom o racunovodstvu budZzeta institucija BiH (Protokol
Ministarstva finansija i trezora BiH broj 01-St4-16-1810/05 od 30.05.2005. godine).
Rukovodstvo je takoder obavezno da postupa u skladu sa Zakonom o budzZetu
institucija BiH i medunarodnih obaveza BiH za 2011. godinu (Sluzbeni glasnik BiH broj
12/12) i prate¢im uputstvima, objasSnjenjima i smjernicama koje donosi Ministarstvo
finansija i trezora BiH, kao i ostalim zakonima u Bosni i Hercegovini, tako da finansijski
izvjestaji daju fer i istinit prikaz finansijskog stanja i rezultate poslovanja Generalnog
sekretarijata.

Pri sastavljanju takvih finansijskih izvjeStaja odgovornosti rukovodstva obuhvataju
garancije:

e da je osmislien i da se primjenjuje i odrzava sistem internih kontrola koji je
relevantan za pripremu i fer prezentaciju finansijskih izvjestaja;

o dafinansijski izvjestaji ne sadrZze materijalno znacajne pogresne iskaze;

e da finansijski izvjeStaji sadrze sve relevantne podatke i analize izvrSenja
budzeta, kao i podatke o sistemu internih kontrola i realizaciji preporuka
revizije.

e da se u poslovanju primjenjuju vazeci zakonski i drugi relevantni propisi;

Rukovodstvo je takoder odgovorno za Cuvanje imovine i resursa od gubitaka, pa
stoga i za preduzimanje odgovaraju¢ih mjera da bi se sprijeCile i otkrile pronevjere i
ostale nezakonitosti.

Datum, 15.05.2012.

Generalni tajnik

Zvonimir KutleSa



Pregled rashoda budzeta za 2011. godinu

Naziv institucije: GENERALNI SEKRETARIJAT VIJECA MINISTARA BIH

Tabela |
; Odobreni Uskladivanja [Ukupni budzet| lzvrSenje
gl budzet budzeta (2+3) budseta | 'Mdex 5/4
1 2 3 4 5 6

1. Tekudéi izdaci 2.667.492 0| 2.667.492 2.667.487 100
Bruto place i naknade 1.553.553 1.553.553 1.553.552 100
Naknade tro$kova zaposlenih 243.691 243.691 243.691 100
Putni troSkovi 109.980 109.980 109.979 100
Izdaci telefonskih i post.usluga 91.986 91.986 91.986 100
Izdaci za energiju i kom. usluge 0
Nabavka materijala 22.816) 22.816) 22.815 100
Izdaci za usl. prijevoza i goriva 67.288 67.288 67.287 100
Unajmljivanje imovine i opreme 15.113 15.113 15.113 100
Izdaci za teku¢e odrzavanje 108.283 108.283 108.283 100
Izdaci za osiguranje 7.182 7.182 7.182 100
Ugovorene usluge i druge usluge 447.600] 447.600 447.599 100
2. Kapitalni izdaci 0 0 0 0
Nabavka zemljista 0
Nabavka gradevina 0
Nabavka opreme 0
Nabavka ostalih stalnih sreds. 0
Rekonstrukcija i inves.odrz. 0
3. Tekuéi grantovi 0 0 0 0
| Ukupno (1+2+3) 2.667.492 0 2.667.492 2.667.487, 100
Il Prosje€an broj zaposlenih
4. Novéane donacije 0 0

Rukovodstvo je ove izvjestaje odobrilo 15.05.2012. godine.

Generalni sekretar:

Zvonimir KutleSa

Bilans stanja na 31.12.2011. godine
Naziv institucije: GENERALNI SEKRETARIJAT VIJECA MINISTARA BIH
Tabela Il
Opis 31.12.2010 31.12.2011. Indeks 3/2
1 2 3 4
1.Gotovina, krat.potrazivanja, razgrani¢enja i zalihe 52.088 12.066 23
Novcana sredstva 10.488 9.904 94
Kratkoro¢na potrazivanja 37.576 2.162 6
Kratkoro&ni plasmani
Interni finansijski odnosi
Zalihe
Kratkoro¢na razgranic¢enja 4.024| 0
2. Stalna sredstva 409.091 282.900] 69
Stalna sredstva 1.182.384 1.178.770) 100
Ispravka vrijednosti 773.293 895.870 116
Neotpisana vrijednost stalnih sredstava 409.091 282.900 69
Dugoro¢ni plasmani
Dugoroc¢na razgrani¢enja
UKUPNO AKTIVA (1+2) 461.179 294.966 64
3. Kratkorocne obaveze i razgrani¢enja 226.758 271.088 120
Kratkoro¢ne tekuée obaveze 59.626 102.226 171
Kratkoro&ni krediti i zajmovi
Obaveze prema zaposlenima 163.598, 168.310 103,
Interni finansijski odnosi
Kratkoro€na razgranicenja 3.534 552 16
4. Dugorocéne obaveze i razgrani¢enja 0 0
Dugoro¢ni krediti i zajmovi
Ostale dugorocne obaveze
Dugoroc¢na razgrani¢enja
5. Izvori sredstava 409.091 282.900 69
Izvori sredstava 409.091 282.900] 69
Ostali izvori sredstava
Nerasporedeni viSak prihoda/rashoda
UKUPNO PASIVA (3+4+5) 635.849 553.988 87|

Napomena: Pravilnikom o finansijskom izvjeStavanju institucija Bosne i Hercegovine, ¢l.8. stav 4., napomenuto je da
bilans stanja budZetskih korisnika neée biti uravnotezen (aktiva jednaka pasivi) zbog programski uspostavljenog
sistema Glavne knjige, dok ¢e bilans stanja koji radi Ministarstvo finansija i trezora na nivou budzeta institucija Bosne i
Hercegovine za tekuéu godinu biti uravnotezen.

Rukovodstvo je ova izvjeS¢a odobrilo dana 15.05. 2012. godine

Generalni tajnik:

Zvonimir Kutle$a

